Nafarroako Parlamentuko Mahaiak, 2016ko irailaren 19an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Cascanteko Ciudad Jardín urbanizazioko eskola-umeen garraioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko irailaren 19an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) parlamentu-taldeari atxikita dagoen Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion: 

Heldu zaigun informazioaren arabera, ziurgabetasuna sortu da Cascanteko hainbat familiaren artean, jakin dutenean kendu eginen dela eskola-garraioaren zerbitzua, Queiles ibaiak zeharkatzen duen herriko “ciudad jardín” izenaz ezagutzen den urbanizazioko eskola-umeei eman zaiena duela hainbat urtetatik hona. 

Urbanizazio hori herria zeharkatzen duen errepide nazionalaren bestaldean dago, ibilgailu arin nahiz astun ugariko trafikoa daukana. 

Orain arte, Tulebrastik eta Barillastik zetozen lehen hezkuntzako ikasleen garraioa aprobetxatzen zen haur horiek jasotzeko eta errepide hori gurutzatzeak dakartzan arriskuak ekiditeko. 

2016-2017 ikasturte honetako lehen egunetan eskola-garraio hori erabili ahal izan dute; zenbait informazioren arabera, ordea, ezin izanen dute halakorik egin herriko festak bukatu eta eskolak berriz ere hasten direnean. 

Hori dela-eta, Hezkuntza Departamentuari honako hau galdetzen diogu: 

– Departamentua urbanizazio horretako haurrei garraioa kentzeko asmotan al dabil? 

– Departamentuak zergatik kenduko du eskola-ume horien segurtasuna bermatzen duen zerbitzu hori? 

– Departamentuaren ustez, egokia al da orain dela urte asko ematen ari den zerbitzu batean halako murrizketak egitea? 

– Departamentua harremanetan jarri al da haur horien gurasoekin, zerbitzu hori kentzeari buruzko azalpenak emateko? 

– Eman al zaio horren berri Udalari? 

– Nafarroako Gobernuak zer neurri hartuko ditu, komunikazio bide horren titularra den aldetik, garraio-zerbitzua kentzen denean eskola-ume horien segurtasuna bermatzeko? 

